
Аннотация: Ушбу мақолада олий ўқув юртларида касбий тайѐргарлик 

жараѐнида талабалар учун атроф-муҳит муҳофазаси бўйича таълим тизимининг 

ўзига хос хусусиятлари асосида кадрлар тайѐрлаш, атроф-муҳитни муҳофаза қилиш 

имкониятлари баѐн этилган. 

Калит сўзлар: Экология, муҳофаза, атроф-муҳит, минерал ўғит, аммиак билан 

нейтраллаш, педагогика, ўқитиш тизими, интеграция, билим, кўникма, ўқитиш 

усуллари, методик тайѐргарлик. 

 

Атроф-муҳитни муҳофаза қилиш бўйича ўқитиш тизимини такомиллаштириш - 

юқори касбий маълумотга эга бўлган мутахассисни, экология соҳаси бўйича 

мутахассисни тайѐрлашдаги энг муҳим ва долзарб вазифа ҳисобланади. 

Шуни эътиборга олган ҳолда, дастлабки босқичда, бир томондан барча таълим 

йўналишлари талабаларини "Экология" фани бўйича ўқитиш, иккинчи томондан, 

"Экология ва атроф-муҳит муҳофазаси" йўналиши бўйича кадрлар тайѐрлаб, барча 

корхоналарни Атроф-муҳит муҳофазаси бўйича мутахассислар билан таъминлаш 

зарур. Булар таълимнинг икки жараѐнидир. "Экология" фани бўйича таълим 

жараѐнини ташкил этиш ўзига хос хусусиятларга эга. Бу фаннинг бошқа педагогик ва 

муҳандислик йўналишлари талабалари тайѐргарлигини бошқаришнинг самарали 

воситаси бўлиши учун уни лойиҳалашда педагогик тайѐргарлик тизимининг барча 

элементларини ҳисобга олиниши зарур. 

Атроф-муҳит муҳофазасининг замонавий илмий билимларида интеграл 

тенденциялар устунлик қилади.  Экология фанининг ушбу соҳа тўғрисидаги 

билимларнинг фанлараро боғлиқлиги намоѐн бўлади ва  унга токсикологик, биологик, 

экологик, физик-кимѐвий, техник, географик, тиббий, социологик, психологик, 

математик каби бошқа фанлар  киради. 

Ҳозирги вақтда Экология фанининг интегратив функциясининг аҳамияти янги 

мураккаб – турли кўринишдаги экологик муаммоларга ҳамда ишлаб чиқариш 

корхоналаридаги токсикологик жиҳатдан зарарли ва хавфли омилларга қарши кураш 

кучайиб бораѐтганлиги сабабли, уларнинг амалдаги аҳамияти ошиб бормоқда. 

Экология фанининг олий таълимдаги интеграцияси қуйидагича намоѐн бўлади: 

-Экология фанининг манбалари тизимли таркибдалиги; 

-ихтисослик фанлари ва умумий касбий, математик, табиий фанлар, гуманитар 

ва ижтимоий-иқтисодий  фанлари билан ўзаро  боғлиқлиги; 

-фанларни ўқитишнинг психологик, педагогик ва методик тайѐргарлик билан 

ўзаро алоқадорлиги; 

-атроф-муҳитни муҳофаза қилиш соҳасида мутахассислар тайѐрлашнинг 

услубий тизими таркибий қисмларини ўзига бирлаштирилганлиги; 

-талабаларнинг назарий ва амалий фан тайѐргарлиги, экологиянинг ўқитиш 

методикаси назарияси ва амалиѐти ўртасидаги алоқадорлиги; 

-маърузалар, амалий, лаборатория, семинарлар, илмий ишлар ва диссертациялар 

ҳамда педагогик ва ишлаб чиқариш амалиѐтларининг ўзаро боғлиқлиги; 

-экология ва бошқа соҳаларда таълим бўйича мутахассиснинг касбий билимини 

кенгайтириш имкониятига эга бўлиши. 

Юқоридагиларга асосланган ҳолда, экология бўйича таълим ўзига хос 

кўрсаткичларга эга, масалан: 

- атроф-муҳит муҳофазаси соҳасидаги таълим, ишлаб чиқариш ва бошқа  

объектларни табиий, саноат ҳамда ижтимоий муҳит атрофидаги салбий омиллар, 

яъни сув, тупроқ ҳамда атмосфера ҳавосини ифлословчи моддалар таъсиридан ҳимоя 

қилишнинг устувор элементи бўлиб хизмат қилади; 

- атроф-муҳит муҳофазаси соҳасидаги таълимнинг ўзига хослиги унинг 

мақсадларини янгича йўлга қўйганлигидадир, унинг моҳияти экологик маданиятни, 

экологик ҳатти-ҳаракатларнинг шахсий хусусиятларини шакллантиришдан иборат; 

- атроф-муҳит муҳофазаси бўйича таълим  мазмунига янгича ѐндошиш зарур, 

чунки у табиатан интеграциялашган бўлиб, турли хил фанлараро умумий илмий ва 

амалий билимларни ўзлаштиришни талаб қилади; 

-техносфера билан узлуксиз ўзаро муносабат шароитида инсонга, табиатга, 

жамиятга таъсир этувчи токсикологик хавф ва таҳдидлардан ҳимояланиш, баҳолаш ва 

башорат қилиш зарурияти билан боғлиқ атроф-муҳит муҳофазаси соҳасидаги 

таълимнинг башоратлаш (мониторинг) йўналишдалиги; 

-келажакда касбий фаолияти учун муҳим бўлган талабаларнинг шахсини 

шакллантиришга ѐрдам берадиган, касбга йўналтирилган ўқитиш технологияларини 

жорий этиш билан тавсифланган атроф-муҳит муҳофазаси соҳасидаги таълимнинг 

амалий йўналтирилганлиги. 

Ҳозирги кунда атроф-муҳитга эътиборли бўлишнинг аҳамиятли томони 

шундаки, арзимаган даражадаги чиқиндиларга эътиборсиз бўлиш оқибатида кичик 

бир кўринишдаги экологик муаммонинг юзага келиши, бунинг қисқа вақт ичида 

локаль, бу эса маҳаллий, қўйингчи, бориб етадиган жойи глобал муаммога 

айланишгача етиши мумкин. Бундай ишлаб чиқариш соҳаларига кимѐ саноатининг 

минерал ўғит ишлаб чиқариш соҳасини киритиш бу масаланинг тушунилишини 

осонлаштириши мумкин. Чунки минерал ўғит ишлаб чиқаришнинг айниқса, 

фосфорли ўғит ишлаб чиқариш саноатида экстракция, экстракцион фосфат кислотани 

буғлатиш, аммиак билан нейтралаш,  тайѐрланган ўғитни гранулалаш каби 

жараѐнлардаги юзага келадиган зарарли чанг, буғ ва газ моддалари атроф-муҳитни 

ифлословчи моддалар ҳисобланади. Ушбу моддалар атроф-муҳитни ифлослаши олди 

олиниши учун бундай жараѐнларни амалга оширувчи ишчи-ходимларни экологик 

йўналишдаги билимини ошриш муҳим саналади. Бунга эришишнинг биринчи усули 

экологик билимли кадр бўлиши, бунинг бошланиши аҳоли ўртасида экологик онгни 

ривожлантириш бўлиб ҳисобланади. Айнан бу йўналишга экология фанини ўқитиб, 

кадрлар тайѐрлаш асос бўлиб хизмат қилади. 

Хулоса қилиб айтганда танланган профессионал соҳада функционал 

вазифаларни сифатли бажарилишини таъминлайдиган экологик хавфсиз хатти-

ҳаракатлар тури, шунингдек замонавий ишлаб чиқаришга қўйиладиган талаб асосида 

билим, малака ва кўникмалар шакллантирилади. Тақдим этилган кўрсаткичлар атроф-

муҳит муҳофазаси соҳасида таълимнинг юқори ва кўп томонлама аҳамиятини 

намойиш этади ва ушбу илмий соҳада таълимнинг фундаментал тамойилларини 

амалда қўллаш имконини беради. Бу эса ўз навбатида ишлаб чиқариш корхоналарида 

юзага келадиган турли даражадаги токсикологик зарарли ва хавфли моддалар 

туридаги зарарли омилларнинг атроф-муҳитни ифлослашининг олди олинишида 

асосий омиллардан бўлиб ҳисобланади. 

